
Hyrje

Né pérgjigje t€ publikimit té raporteve konsultative té Zyrés sé Rregullatorit pér Energji (ZRRE)
pér t€ Hyrat Maksimale té Lejuara (MAR) pér Furnizuesin e Shérbimit Universal, Operatorin e
Sistemit té€ Transmisionit dhe Tregut dhe Operatorin e Sistemit té€ Shpérndarjes pér vitin 2024,
Instituti pér Politika Zhvillimore (INDEP) ka ndérmarré njé analizé gjithépérfshirése pér té dhéné
rekomandime dhe komente mbi kéto dokumente. Kjo nismé udhéhiqet nga pérkushtimi yné pér
té mbéshtetur proceset rregullatore qé rrisin eficiencén dhe transparencén e sektorit té€ energjisé
dhe mbrojné konsumatorét duke kontribuar pérfundimisht né zhvillimin e géndrueshém né
Kosoveé.

Korniza ligjore q¢ mbéshtet kété proces konsultimi éshté krijuar me Ligjin Nr. 05/L — 084 pér
Rregullatorin e Energjisé, konkretisht neni 9, i cili pércakton detyrat kryesore té Rregullatorit. Kjo
pérfshin hartimin dhe miratimin e akteve nénligjore té nevojshme pér zbatimin e ligjit, duke
nénvizuar autoritetin dhe pérgjegjésiné e rregullatorit né pércaktimin e parametrave financiaré pér
subjektet e sektorit té energjisé pér té€ garantuar shérbime té drejta, eficiente dhe té qéndrueshme
té energjisé.

Instituti pér Politika Zhvillimore (INDEP) njeh kornizén gjithépérfshirése rregullative dhe parimet
operative t€ pércaktuara nga Zyra e Rregullatorit pér Energji (ZRRE). Kjo analizé synon té
shqyrtojé MAR-in e propozuar né sfondin e mandateve ligjore dhe rregullatore qé rregullojné
veprimet e ZRRE-sé, duke nxitur késhtu njé sektor energjetik transparent, té pérgjegjshém dhe
ckonomikisht efikas né Kosové. Bazat ligjore dhe pérgjegjésité kryesore t¢ ZRRE-sé né vijim, si¢
jané pérfshiré né Ligjin Nr. 05/L — 084 dhe né rregullat specifike t¢ ZRRE-s€, pérbéjné bazén e

analizés soné:

e Rregulla pér caktimin e té hyrave maksimale té lejuara pér furnizuesin e shérbimit universal:
Pércakton kriteret dhe metodologjiné pér pércaktimin e MAR pér Furnizuesin e Shérbimit
Universal, duke siguruar qé té ardhurat t€ pérputhen me kostot aktuale dhe nevojat
operacionale pér ofrimin e detyrimeve té shérbimit universal.

e Rregulla pér té Hyrat Maksimale té Lejuara pér Operatorin e Sistemit té Transmisionit dhe
Tregut: Pércakton kornizén pér llogaritien e MAR pér Operatorin e Sistemit té
Transmetimit (OST) dhe Operatorin e Tregut (OT), duke promovuar menaxhimin dhe
funksionimin efikas t€ sistemit té transmisionit dhe tregut té energjis¢ elektrike.

e Rregulla pér t€ ardhurat maksimale té lejuara pér operatorin e sistemit té shpérndarjes:
Pérvijon qasjen pér vendosjen e MAR pér Operatorin e Sistemit té€ Shpérndarjes (OSSH),
duke siguruar qé shérbimet e shpérndarjes ofrohen né ményré efikase dhe me njé kosto té
arsyeshme pér pérdoruesit fundoré.

Analiza joné synon té vlerésojé MAR-ét e propozuar brenda kontekstit té kétyre pérgjegjésive
ligjore, duke marré parasysh implikimet ekonomike, teknike dhe shogérore. Duke u angazhuar né
kété proces té konsultimit publik, INDEP synon té kontribuojé né formulimin e politikave gé jo
vetém i pérmbahen standardeve ligjore té pércaktuara nga legjislacioni i Kosovés pér energjing,
por gjithashtu promovojné parimet e transparencés, llogaridhénies dhe angazhimit té paléve té
interesuara né sektorin e energjisé.



Raportet Konsultative pér té€ Hyrat e Lejuara Maksimale (HLM) pér Vitin
2024

Raportet Konsultative pér té Hyrat e Lejuara Maksimale pér vitin 2024 ndonése quhen konsultative
1éné pak hapésiré pér kontribut té paléve dhe vecanérisht. Kjo pér ne éshté njé mundési e humbur
pér njé proces rregullator mé gjithépérfshirés dhe pjesémarrés, ku perspektiva té ndryshme mund
t€ pasurojné kuadrin vendimmarrés dhe té sigurojné njé gasje té miré-rrumbullakosur pér
rregullimin e energjisé.

Pérgjithésisht dokumentet jané hartuar né ményré profesionale por me raste ZRRE nuk éshté
léshuar né sqarime q¢€ do té ishin t€ mira pér pérfshirje té sa mé shumé paléve né proces dhe pér
rritjen e transparenceés.

INDEP ka analizuar té tre raportet ndaras, dhe ka vendosur qé pér t€ trija té ofrojé rekomandime
dhe komente brenda kétij dokumenti té konsoliduar. Né vazhdim jané komentet pér secilén nga
kéto dokumente. Késhtu, ne synojmé té japim rekomandime gjithépérfshirése qé trajtojné vérejtjet
specifike brenda ¢do raporti, pér rritje té transparencés, pérfshirjes sé paléve té interesuara dhe
rritjen e qartésisé né praktikat rregullatore. Pjesét e méposhtme do té detajojné komentet e

INDEP-it pér secilin prej kétyre dokumenteve.
Operatori i Sistemit té Transmisionit dhe Tregut (KOSTT) pér vitin 2024

Metodologjia e ZRRE-sé pér rregullimin e té hyrave maksimale té lejuara (MAR) pér Operatorin e
Sistemit té Transmetimit/Operatorin e Tregut (OST/OT), vé né shprehje saktésiné dhe
rigorozitetin e aplikuar né analizén e komponentéve té kostos dhe kérkesat e té licencuarit. Qasja
e ZRRE-sé, duke integruar pérdorimin e vlerave té pércaktuara nga procesi i Rishikimit Periodik
dhe pérshtatjet pér kostot aktuale, pasqyron njé mekanizém rregullator té strukturuar dhe té
pérgjegjshém. Hapat' qé pérfshijné indeksimin pér eficencén dhe inflacionin, pérshtatjen pér
koston e humbjeve dhe pérditésimin e MAR bazuar né té€ ardhurat e méparshme, jané né pérputhje
me standardet pér té ruajtur drejtésiné financiare duke pérshtatur kostot operacionale.

INDEP Komenti 1: INDEP vleréson qasjen e strukturuar t&¢ ZRRE-sé né pérshtatjen e MAR-it,
veganérisht pérdorimin e vlerave té pércaktuara nga procesi i Rishikimit Periodik dhe pérshtatjet
pér kostot aktuale té arsyeshme. Megjithaté, ne kérkojmé sqarime t€ métejshme mbi metodologjité
e pérdorura pér pércaktimin e Faktorit té Eficencés dhe pércaktimin e kostove "té arsyeshme".

Eshté e domosdoshme q¢ kéta indikatoré té sqarohen.

Aplikimi 1 Indeksit t¢ Harmonizuar t¢ Cmimeve té€ Konsumatoréve (IHCK) siguron qé pérshtatjet
pér inflacionin vjetor né pérllogaritjet MAR jané né pérputhje me tendencat e gjera ekonomike qé
ndikojné né monedhén euro. Kjo qasje lehtéson indikatorin dhe e béné até transparent pér
pérshtatjet e inflacionit, duke lidhur drejtpérdrejt rregullimet financiare té sektorit energjetik té
Kosovés me kushtet ekonomike qé mbizotérojné né Eurozoné.

Né lidhje me pjesén e faktorit ndarés té kursimeve qasja e Zyrés sé Rregullatorit pér Energji
(ZRRE) pér té stimuluar kursimet e kostos nga kompania, me njé faktor ndatjeje prej 50%
ndérmjet kompanisé dhe konsumatoréve éshté pozitive. Ky mekanizém, qé rezulton me 0.09
milioné euro kursime pér shkak té diferencés ndérmjet shpenzimeve 0.69 milioné euro té lejuara

dhe shpenzimeve aktuale 0.5 milioné euro, pasqyron njé qasje t€ balancuar pér té inkurajuar
eficiencén dhe pér té shpérblyer si ofruesin e shérbimit ashtu edhe konsumatorét.

INDEP Komenti 2: Megjithaté, pér té rritur mé tej efektivitetin e tij dhe pér té siguruar
shpérndarjen e barabarté té pérfitimeve, ne sugjerojmé njé mekanizém mé transparent dhe mé té
detajuar pér llogaritjen dhe verifikimin e kursimeve té arritura. Kjo duhet té pérfshijé vendosjen e
standardeve t€ qarta dhe proceset e auditimit pér t€ vlerésuar kursimet aktuale dhe shpérndarjen e
tyre. Pér mé tepér, ne propozojmé faktoré té diferencuar té ndarjes bazuar né llojin e kursimeve
(p-sh., kursimet operacionale kundrejt atyreve kapitale) nxit€ mé shumé eficiencé, duke rritur
potencialisht kursimet dhe pérfitimet e konsumatoréve.

Né kérkesén pér investim té dorézuar nga KOSTT-i, ata propozojné blerjen e pajisjeve té reja
testuese pér transformatorét e energjisé dhe ndryshimin e burimit té financimit pér njé projekt té
miratuar mé paré. Kérkesa pérfshin arsyetime té detajuara pér ¢do investim t€ propozuar, duke
synuar rritjen e eficiencés sé mirémbajtjes dhe besueshmérisé operacionale. Megjithaté, mungon
njé shpjegim apo arsyetim gjithépérfshirés pér pérzgjedhjen e projekteve specifike dhe ndryshimin
e burimeve té financimit.

INDEP Komenti 3: Edhe pse pranohen propozimet pér investime t&¢ KOSTT-it pér projekte té
reja dhe rregullimi i burimeve té financimit, arsyetimeve té ofruara u mungojné detajet e
mijaftueshme dhe arsyetimi gjithépérfshirés, vecanérisht né lidhje me kriteret e pérzgjedhjes dhe
réndésiné strategjike t€ kétyre investimeve brenda kornizés mé té gjeré té planifikimit operativ dhe
financiar. Pér té rritur transparencén dhe besimin e paléve té interesuara, qartésimi i procesit té
vendimmarrjes pér ndryshimin e burimeve té financimit, veganérisht né kontekstin e vonesave ose
pasigurive t€ mundshme do té ishte shumé i réndésishém né kété fazé té vendimmarrjes. Ne
propozojmé qé ZRRE té pérfshijé kéto informata né versionin final té raportit.

Metodologjia dhe parimet e pérshkruara pér pércaktimin e ¢gmimit referent pér vitin 2024 nga jané
pozitive, duke i dhéné prioritet eficiencés sé kostos né burimet e energjisé. Llogaritja vietore e
¢mimit referent, bazuar né kostot e zhvendosura té energjisé dhe véllimin e pritur nga Burimet e
Ripértrishme té Energjisé (BRE), rezulton né njé ¢mim referent prej 72,85 €/ MWh. Kjo strukturé
¢mimi synon té stimulojé gjeneruesit brenda skemés mbéshtetése té tarifave nxitése, ndérkohé qé
siguron qé gjeneruesit me kosto mé té ulét se ¢gmimi referent té kené njé ¢mim mé té ulét.

INDEP Komenti 4: INDEP rekomandon krijimin e njé mekanizmi pér rishikimin dinamik dhe
rregullimin e ¢mimit referent, i projektuar posagérisht pér té€ adresuar luhatjet e shpeshta né tregun
e energjisé ose kushtet ekonomike. Duke gené se éshté e mundur qé kostot té€ ulen me shpejtési si
rrjedhojé e tejkalimit té p.sh. krizave energjetike, duhet ndértuar njé sistem té afté pér pérshtatje
né kohé reale ndaj kétyre ndryshimeve. Njé mekanizém i tillé siguron qé struktura e ¢gmimit té
energjisé pérfiton menjéheré nga kostot mé t€ uléta operacionale, duke rritur transparencén dhe
aftésiné e ZRRE-sé pér té luajtur mé drejté rolin e rregullatorit. Ky rekomandim vlen pér proceset
e ardhshme té pércaktimit t&¢ MAR.




Operatori i Sistemit té¢ Shpérndarjes (OSSH)

NEé pjesén e Bilancit té Energjisé Elektrike té Realizuar dhe Parashikuar, tabela e ofruar né fagen 5
dhe pjesa narrative déshmojné pér njé pérpjekje té vazhdueshme té ZRRE-sé né drejtim té
inkurajimit té¢ kompanive té energjisé pér reduktim té humbjeve. ZRRE ka vlerésuar arritjet e
OSSH né uljen e humbjeve né shpérndarje pér 1.5 pérqgind nga viti i kaluar dhe inkurajon
vazhdimin e bashképunimit ndérmjet OSSH dhe autoriteteve kompetente pér reduktim té
métejshém.

INDEP Komenti 5: INDEP rekomandon qé raportet e ardhshme duhet té pérfshijné njé analizé
mé t€ detajuar té strategjive té zvogélimit t€ humbjeve, g€ sqaron dhe ilustron pér publikun e gjeré
investimet dhe ndryshimet menaxheriale konkrete qé ¢uan né kéto reduktime. Kjo do té rriste
transparencén dhe do té theksonte réndésiné dhe pérfitimet e konsumatoréve nga zvogélimi i
humbjeve. Pérgjaté tre raporteve, ne vérejmé mungesén e njé pérpjekje serioze nga ana e ZRRE-
s€ pér t'i béré mé té kuptueshme pér publikun e gjeré dhe mé gjithépérfshirése.

Parashikimi 1 KEDS-it pér kostot lidhur me ofrimin e shérbimeve éshté béré sipas Udhézuesit
energjetik dhe Licencés sé Elektroseverit, i llogaritur né ményré lineare né bazé té kostove mujore
deri mé 31 mars 2024. Kjo gasje, e marré né mungesé té t€ dhénave té detajuara, synon té fillojé
normalizimin e furnizimit me energji elektrike té komunave veriore té¢ Kosovés. Megjithaté, kjo
shumé prej 0.4 milioné euro deri mé 31 mars 2024, nuk éshté sqaruar sa duhet.

INDEP Komenti 6: Pérafrimi i kostove té lidhura me ofrimin e shérbimeve deri mé 31 mars
2024, dhe pércaktimi i ZRRE-sé se “mund t€ jeté rreth 0.4 milion € nuk garanton parashikim té
sakté dhe t€ pérgjegjshém. INDEP rekomandon qé té béhet njé analizé e detajuar e shpenzimeve
té kaluara dhe parashikimeve pér té ardhmen apo té jepen detaje né raport se si ka ardhé ZRRE
deri tek 0,4 milion EUR. Kjo éshté thelbésore pér rritjen e besueshmeérisé sé raportit dhe
kredibilitetin e kalkulimit.

Né pjesén e investimeve qasja ¢ ZRRE-sé pér vlerésimin e investimeve, e cila aktualisht bazohet
né kérkesat dhe vlerésimet e OSSH-sé€, duhet té integrojé edhe té dhéna té pavarura qé rrjedhin
nga inspektimet dhe kontrollet e saj rregullatore. Kjo metodé e vlerésimit me burim té dyfishté
éshté thelbésore pér njé vlerésim té balancuar dhe té sakté té pretendimeve pér investime t&€ OSSH-
s¢, né ményré g€ té sigurohet se vendimet rregullatore merren bazuar né realitetin né terren dhe jo
vetém me inputin e OSSH-sé private.

INDEP Komenti 7: INDEP rekomandon qé ZRRE té zgjerojé kriteret e vlerésimit pér investimet
edhe nga inspektimet dhe kontrollet e pavarura. Kjo e zbuté rrezikun e mbéshtetjes vetém né té
dhénat e ofruara nga OSSH, njé entitet privat, dhe siguron kujdesin e duhur né verifikimin e
nevojave pér investime dhe realiteti né teren, si¢ jané p.sh. numri i instalimeve té njehsoréve.
Mbikéqytja éshté thelbésore pér té ruajtur njé mjedis rregullator té barabarté dhe transparent.




Furnizuesi i Shérbimit Universal pér vitin 2024

Vlerésimi i ZRRE-sé i té hyrave maksimale té lejuara pér Furnizuesin e Shérbimit Universal
(FSHU) pér vitin 2024 merr parasysh parashikimet e pérditésuara té konsumit dhe furnizimit pér
komunat veriore té Kosovés. Bilanci pasqyron kostot qé lidhen vetém me furnizimin me energji
elektrike t€ konsumatoréve nén detyrimin e shérbimit universal, duke pérjashtuar eksportet pasi
ato nuk konsiderohen si pjesé e energjisé sé FSHU-sé¢. ZRRE ka marré parasysh mos-
besueshmériné e njésive gjeneruese pér shkak té vjetérsisé e cila mund t€ qoj né importe mé té
médha se sa qé jané planifikuar. Duke marré parasysh kété, ZRRE ka lejuar njé véllim shtesé
importi pér vitin 2024, mbi bilancin e planifikuar.

INDEP Komenti 8: ZRRE ka lejuar dhe llogaritur importe mé té larta se té planifikuara pér shkak
té moshés sé njésive gjeneruese, megjithaté éshté e réndésishme té sigurohet qé lejimet e tilla
bazohen né té€ dhéna. Edhe pse ZRRE ka marré parasysh faktoré té ndryshém pér parashikimin e
kostove té importit t€ energjisé, duke pérfshiré té dhénat historike dhe projeksionet e Bursés
Evropiane t€ Energjis¢ (EEX-PXE Hungarian Power Futures), éshté shumé e réndésishme pér
saktésiné dhe transparencén e parashikimit qé korniza specifike kohore e té dhénave té sqarohet

qartésisht. ZRRE té sqaroj cilén periudhé kohore té té¢ dhénave e ka marré né konsideraté pér
pércaktimin e vlerés sé parashikuar t€ ¢mimit t€ importit.

Pérfundime dhe Rekomandime

INDEP ka analizuar Raporteve Konsultative pér té Hyrat Maksimale té Lejuara (MAR) pér
Operatorin e Transmisionit, até t€ Distribucionit dhe Furnizuesin e Shérbimit Universal pér vitin
2024. Dokumentet paraqgesin kryesisht kalkulime teknike, dhe hapésira éshté e kufizuar pér
komente pér shkak té specifikés sé tyre dhe respektimit té€ metodologjive té pércaktuara.

N¢é analizén toné, vihet re se MAR pér Operatorin e Sistemit t€ Transmetimit (OST) shfaq fusha
pér pérmirésim, vecanérisht né ofrimin e justifikimeve té detajuara pér vendimet pér investime dhe
né rritjen e mekanizmave pér rregullimin e kostos dhe transparencén. Ne konsiderojmé qé
nevojitet njé kuadér rregullator g€ jo vetém mbéshtetet né hollésité teknike, por gjithashtu i jep
pérparési qartésisé, pérshtatshmérisé dhe angazhimit t€ paléve t€ interesuara né vendimet dhe
proceset e konsultimit publik.

Analiza gjeti se éshté e nevojshme qé ZRRE té adoptoj njé qasje mé proaktive dhe té shuméanshme
pér vlerésimin e propozimeve pér investime nga Operatori i Sistemit t€ Shpérndarjes (OSSH). Kjo
duhet té pérfshijé jo vetém njé vlerésim té t€ dhénave dhe kérkesave té€ dorézuara nga OSSH, por
edhe informacionin e marré nga inspektimet dhe kontrollet e veté ZRRE-sé. Késhtu, ZRRE-ja
siguron g€ vendimet e saj jané t€ mirinformuara dhe reflektojné nevojat dhe kushtet aktuale té
infrastrukturés energjetike, qé mundéson njé proces rregullator mé transparent dhe té

pérgjegjshém.

Metodologjia e ZRRE pér parashikimin e kostove t& importit té energjisé &Eshté
shumédimensionale, megjithaté ka nevojé pér qartési lidhje me kohéshtrirjen e té dhénave té
pérdorura nga Bursa Evropiane e Energjisé (EEX-PXE Hungarian Power Futures). Ky sqarim do
té rriste besueshmériné e parashikimeve dhe transparencén e pérgjithshme té procesit té




pércaktimit té tarifave. Eshté thelbésore q¢ ZRRE té sigurojé qé té gjitha modelet parashikuese
dhe supozimet e kostos té jené té bazuara né té dhéna me burim té sakté dhe té pércaktuar qarté
né kohé dhe hapésiré.

Pérgjithésisht, dokumentet jané té pérgatitura né ményré profesionale. INDEP do té donte qé né
versionet pérfundimtare té pérfshihen komentet qé parashtruam dhe disa vérejtje té adresohen né
ményré sistematike né t€ gjitha proceset e ardhshme pér té hyrat maksimale té lejuara. INDEP
gjithashtu i rekomandon ZRRE-sé qé té ofroj sqarime pértej aspekteve teknike pér té pérfshiré sa
mé shumé palé dhe qytetaré né konsultim dhe potencialisht té hartoj edhe njé dokument konsultimi
ndaras qé do ti shérbente publikut té pérfshihet mé lehté né dhénie té kontributit dhe né
komentim.



